
Despêka «Rêxistina
Kurd» (1900-1908)

 Di destpêka salên 1900î de li Kurdistanê di nav eşîran de 
dûrişmeya « Kurdistan ji bo Kurdan» helwesteke bihêz bû li hemberî 
(Romê) Osmaniyan 

 Hêdî Hêdî li Stenbolê di nav kurdan de, di derdorê vê 
dûrişmeyê de («Kurdistan ji bo Kurdan»)  hişmendiyek Kurd ava 
dibû ku  xwediyê vê hişmendiyê bêtir kurdên ciwan û xwande 
bûn. 

 Hişmendiya Kurd ,di destpêka  êwra Jon Tirkan de (1908) 
qulibî şeklekî polîtîk û bi vî avayî li Stenbolê «Kurd Teavvun û Terakkî 
Cemiyeti» ( Komela Arîkarî û Pêşveçûn a Kurd)  (1909) hat 
damezirandin.



Belavbûna «Rêxistina 
Kurd» (Fermî)
 Di heman demê de (1909) Li wîlayetên Kurdistanê ( Bitlis, 
Wan,Erzirum, Dîyarbekir,Heleb, Elezîz û Mûsil) şaxên «Komela Arîkarî 
û Pêşveçûn a Kurd» (Kurd Teavun ve Terakki Cemiyeti) hatin 
damezirandin û ji van şaxan re digotin «Kurd Kulubu» (Kûlûba 
Kurd). 

 Di heman sale de (1908)  rojnameyek bi navê «Kurd Teavun ve 
Terakkî Gazetesi» ( Rojnameya Arîkarî û Pêşveçûn a Kurd) hat 
weşandin ,ku Suleyman Nazîf  yê ( bi eslê xwe Kurd bû)  ku demek 
şûn de  bibûya waliyê Mûsil û Şêx Ebdusselam Barzanî idam bikira jî 
nivîskarê vê rojnameyê bû.

 Her weha ev karen Rêxistina Kurd yên «Fermî» bûn  



Belavbûna «Rêxistina Kurd» 
(Na- Fermî)

 Li gor Sîxûrê  dewleta Osmanî  di tevahiya Kurdistanê de 
hewildanek netewî a kurd hebû û  dikir ku  serî bilind bike. 

 Li Kurdistanê sê Terîqên Xalidî û hîn serokeşîr û malbatên bi 
bandor   (Nexşêbendî) piştgiriya hewildana netewî a Kurd dikir :

 Nehrî  (Seyîd Ebdulkaqir- bixwe  Serokê Giştî yê Komela Arîkarî û 
Pêşveçûn a Kurd bû)

 Hîzan (Seyîd Eli-Şêx Şabedîn – Xelîfe Mela Selîm)

 Barzan (Şêx Ebdusselam )

 Malbata Bedirxan 

 Serokên Eşîra Cibran, Hesenan, Heyderan , Celaliyan , Sipkan , 
Ertoşiyan  



Parçebûna Rêxistina 
Kurd

 Di navbera salên 1910-1913an de rêxistina Kurd li temamê 
Kurdistanê  belav bû.

 Di van salan de di navbera Malbata Bedirxaniyan û  serokê 
«Komela Arîkarî û Pêşveçûn a Kurd» (Kurd Teavun ve Terakki 
Cemiyeti) Seyîd Abdulqadir Nehrî de nakokî derketin  û ev bû 
sedema parçebûyîna Rêxistina Kurd

 Şaxa  («Komela Arîkarî û Pêşveçûn a Kurd»- Kurd Teavun ve 

Terakki Cemiyeti) ku serektiya wê Seyîd Abdulqadir Nehrî dikir, bi 
awayekî fermî  kare xwe dimeşand û ji bo kurdan  bêtir «mafên 
çandî» diparast , endamên vê şaxê elît û entelektüel bûn û bêtir 
devdora Stenbol bûn.

 Şaxa ( «Rêxistina Kurd-Îrşad) ku serektiya wê ji mala 
Bedirxaniyan  Ebdurezaq Bedirxan dikir,  di bin hukmê ûris de  
Kurdistanek otonom (xweser) dixwast  û endamên wê serokên 
eşîr, şêx û zabitên Alayên Hemîdiye  bûn ,  bêtir li  Kurdistanê li 
wîlayetên wek  Wan ,Bitlis û Mûsilê de cîh digirtin 



Destpêka Raperîna Şêx 
Ebdusselam Barzanî (1905)

 Di sala 1903an de Şêx Ebdusselam bû Serokê Eşîrên Herêmî 
Barzan  (ku Bavê wî Şêx Muhemed heman salê wefat kir)

 Taybetmendî ya wî ew bû ku ,bawer  dikir  ku li kurdistan herî 
pêş reformek sîyasî û sosyal pêk were 

 Lewma axa herêmê di nav  hemî endamên eşîra Barzan de 
beş kir û wek endamek eşîrê, ji xwe re  tene parek girt  û  ji 
cihêweriyên şêxtiyê dest kişand . 

 Li 400 gundên Barzan mizgeft vekirin da ku di van mizgeftan de 
bilî perwerdeya olî , perwerdeya fenî û sosyal jî pêk dihat 

 Li hemberî qanûna bacberhevkirina Osmanî derket û di sala 
1905an de serî rakir. 



Geşbûyîna Raperîna 
Şêx Ebdusselam Barzanî 

 Di sala 1905an de  Şêx û malbata wî ji aliye  dewleta Osmanî 
ve dîl hatin girtin û avêtin Zindanê ku di wan salan de birayê şêx  
Mela Mistefa  Barzanî hê zarok bû. 

 Demek şûn de Şêx tevî malbata xwe hatin berdan û vegeriyan 
herêma Barzan 

 1909an de carek din Şêx serî rakir û raperîna wî  vê carê, bêtir  
rengek polîtîk girt.  Paşayê Osmanî Fazil Paşa , bi dehan gundên 
Barzan şewitand û sedan gundî qetil kir. Şêx reviya di nav Aşuriyên 
herêma Tîyar  û paşê jî wek penaberê polîtîk serî li balyozxaneya 
Brîtanyayê ya Mûsilê da. 

 Di heman sale de dewleta Osmanî Şêx efvû kir û ew carek din 
vegeriya herêma Barzan 



Di Raperîna Şêx Ebdusselam 
Barzanî de alîgirekî Osmanî

 1) Di sala 1912an de  serleşkerekî Osmanî yê bi navê  Yuzbaşî  
Safvet Beg (Alîgirê Sultan Abdulhemîd bû) ji ber Jontirkan reviya û 
hat  Barzan li gel Şêx Ebdusselam Barzanî û bû alîkarê wî yê herî 
bilind.  

2) Heya  heman salê Şêx Ebdusselam  bêtir Polîtîkaya Brîtaniyayê 
dieciband û hewil dida ku bi wan re bikeve têkiliyê, Bes kengê  
Serokî konfederasyona Eşîra Caf Mahmûd Berzencî  bi Balyozî  Rûsî 
yê Bexdayê re rûnişt bo mîrektiyek xweser  (wek mîrgeha Bûhara) 
di bin hukmê Rûsyayê de, Şêx Ebdusselam biryar da ku ew jî bi 
Rûsan re têkilî çê bike.

3) Safvet Beg ,ji ber ku serbazekî Osmanî bû , rêbazên modern 
yên polîtîkayê û yên leşkeri zor dizanibû, û bi saya wî raperîna Şêx 
Ebdusselam bilindî asteke profesyonel bû.



Civîna netewî

 1913an de  Ebdusselam Barzanî bi   tevahiya  serekên eşîr û 
şêxên kurd yên wilayeta Mûsil civiya . 

 Ev civîn di heman deme de  bi alikariya «rêxistina Kurd» hatibû 
darxistin û bi motîvasyona  « Kurdistana otonom» ,çend biryar 
hatibûn girtin:

1) Divê li wîlayeta  Mûsil ,zimanê Kurdî bibe zimanê fermî û 
perwerdeya zanistî.

2) Divê li wîlayeta Mûsil, qadî û melayên Şafiî bên erkedarkirin.

3 Divê li Wîlayeta Mûsil hukmên Şerîatê ,wek hûkmên dadgehî 
bên tatbîqkirin. 



Biryara Serhildana 

Gelamperî (1914)
 «Rêxistina Kurd» di bihara 1914an de biryar girt ku tevahiya 
Kurdistan serhildanekî netewî dest pê bike. Li gor biryara rêxistinê 
(çawa hûn dibinin di vê rapora rûsî ya balyozê Bitlîsê Chirkof) :

 Şêx Ebdusselam Barzanî dê li wîlayeta Mûsil 

 Mela Selîm û şêx Şahabedîn û Seyîd Elî dê wîlayeta Bitlîs

 Kamil Bedirxan, li Sêrt, Hesen Bedirxan li wîlayeta Dîyarbekir

 Ebdurezzaq bedirxan jî dê li sînorê Îran dê êrîşê bibe li ser 
bargehên leşkerî yên li wîlayeta wan   

Û bi vî şeklî Kurdistanê azad bibe. 



Têkçûyîna Serhildanê

 Di heman salê de Şêx Ebdusselam hat dorpêçkirin 

 Leşkerên Osmanî di xaniyê şêx de lêgerînek bi hûrgilî pêk anîn û 
di encamê de hîn name û dukumant destxistin 

 Li gor nameyan ,têkilîyên xurt di navbera Şêx Ebdusselam, 
Ebdûrrezaq Bedirxan, Sîmkoyê Şîkak û endamên din yên rêxistina 
kurd de hebû û biryar dabûn ku yê demek nêz de serî rakin.

 Bi vî şiklî haya dewleta Osmanî bi «Serhildana gelemperî çê bû 
û li gor vê rewşa avarte , li Kurdistanê bi hezaran leşker û 
cebilxane kom kirin da ku  peşiya serhildana kurd bigrin. 



Dawî : Şêx Ebdusselam 
hat xeniqandin

 Li Bitlisê di 2 Avrêl (Nîsan) 1914an de serhildana Gelemperî 
destpê kir û çend roj şûn de têk çû. Serekên serhildanê  hatin 
îdam kirin

 Suleyman Bedirxan hat kuştin, Kamil Bedirxan reviya Rûsya û 
Hesen Bedirxan hat mişextkirin

 Şêx Abdusselam Barzanî  reviya îranê da ku wê demê  Îran di 
bin dagirkeriya  Rûsya de bû. 

 Suleyman Nazîf ê ku  di destpêkê de di   «Kurd Teavvun û 
Terakkî Gazetesi» ( Rojnameya Arîkarî û Pêşveçûn a Kurd- 1909) de 

nivîskar bû û bixwe jî kurdekî wîlayeta Xarpût bû, di sala 1914an de 
bibû waliyê Mûsil ,wî Şêx Ebdusselam îdam kir  û bi avayekî teqes 
êdî raperîna  Barzan qediya.



Encam 

 Raperîna Şêx Ebdusselam , beşek ji serhildana «rêxistina kurd» 
bû û  qonaxek girîng bû ji bo Rêxistina Kurd a di navbera salên
1908 û 1914an de

 Di rêxistina kurd de yekem car şêxek kurd (Şêx Ebdusselam )  bi 
avayekî fermî dixwast ku di beşek Kurdistanê de  zimanê Kurdî
bibe zimanê fermî û perwerdeyê.

 Raperîna Şêx Ebdusselam her çiqas bi şêwazên netewî ( 
xwesteka fermîbûna zimanê Kurdî û xweserîya Kurdistan)  û bi 
têkiliya dewletên modern (Rûsya)  pêk hatibiya jî ,di nav xwe de 
têgeha îslamî bi avayekî xurt dihewand. 

 Şêx Ebdusselam her weha ji birayê xwe Mela Mustefa Barzanî
bû mînakek şoreşi û sembolek xiyanetiya dewleta Osmanî da ku
bixwe jî dibêje «min piştî darvekirina keke xwe Şêx ebdusselam tu
carî baweri li dewleta Osmanî û berdewamiya wê dewleta Tirk
neanî» 

